Nafarroako Parlamentuko Mahaiak, 2021eko urriaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Isabel García Malo andreak aurkezturiko galdera, enplegu-zentro berezientzako laguntzetarako partiden aurrekontu-aldaketei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko urriaren 25ean
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Maribel García Malo andreak honako galdera hau aurkezten du, Eskubide Sozialetako kontseilariak idatziz erantzun dezan: 
2021eko aurrekontuetan 700.000 euroko partida bat ageri da –”COVID-19a. Enplegu-zentro berezien oreka finantzariorako laguntzak”– enplegu-zentro berezien finantza-oreka lortzeko. Partida horren aurrekontu bateratua 0 eurokoa da une honetan. 
2021eko aurrekontuan, bestalde, “COVID-19a. Enplegu-zentro berezientzako laguntzak” izeneko partida berri bat sartu da, 700.000 euro dituena. 
Zerk justifikatzen du aurrekontu-aldaketa horiek egitea? 
Iruñean, 2021eko urriaren 21ean 
Foru parlamentaria: Maribel García Malo
